
GOUVÈNÈ CUOMO ANONSE PWOGRAM SANSIBILIZASYON ANVIWON $8 
MILYON DOLA POU ELAJI SÈVIS SANTE MANTAL, ADIKSYON AK VYEYÈS POU 

NOUYÒKÈ AJE YO  
 

Pwogram ki Baze sou Kominote yo pou Ede Granmoun Aje yo Konbat Pwoblèm 
Sante Mantal ak Itilizasyon Sibstans yo  

 
Finansman Pwogram lan Sipòte pa Bidjè Eta FY 2017 lan 

 
 
Gouvènè Andrew M. Cuomo te anonse jodi a ke yo te seleksyone ywit (8) founisè sèvis 
sante mantal ki pral resevwa $7.96 milyon dola atravè Inovasyon Patenarya pou 
pwogram Granmoun Aje yo (Partnership Innovation for Older Adults, PIOA). Benefisyè 
yo pral etabli pwogram kominote yo ki idantifye granmoun ki gen laj 55 an oswa ki pi 
aje, ki gen endepandans oswa sivi yo ki an danje nan kominote an akòz sante mantal, 
itilizasyon sibstans, oswa enkyetid ki gen rapò ak vyeyès. 
 
“Nouyòkè ede Nouyòkè nan moman kriz yo, epi finansman sa pral ede kèk nan abitan ki 
pi vilnerab nou yo jwenn aksè a sèvis ak swen ke yo bezwen,” se sa Gouvènè Cuomo 
te deklare. “Sa se yon lòt pa annavan nan objektif pou vin gen yon vil New York ki pi 
solid epi ki pi an sante.”  
 
Pwogram lan pral òganize tou sansibilizasyon mobil pou kapab jwenn moun ki an danje 
yo epi ki aktyèlman pa konekte ak sistèm livrezon sèvis lan, oswa ki rankontre difikilte 
pou aksede a sèvis ke yo bezwen yo. An jeneral, pwogram lan prevwa atenn 6,000 
Nouyòkè Aje pandan senk pwochèn ane yo.  
 
Doktè Ann Sullivan, ki se Komisè Biwo Sante Mantal (Office of Mental Health, 
OMH), te deklare, “Li pa fasil lè w’ap pran laj, epi lè yon moun ap fè fas a defi sante 
konpòtmantal yo, tankou abi sibstans oswa depresyon, sa kapab fè ou santi pwosesis 
vyeyès lan izolan anpil. Nou vle asire nou ke pèsòn moun pa fòse fè fas a fiti yo 
poukont yo. Genyen dè santèn sèvis diferan ki disponib atravè twa ajans ki enplike nan 
pwogram sa yo, epi nou detèmine pou nou konekte dè milye Nouyòkè aje yo ak sipò ke 
yo bezwen an.” 
 
Arlene González-Sánchez, ki se Komisè Biwo Eta New York pou Sèvis Alkolis ak 
Abi Sibstans (New York State Office of Alcoholism and Substance Abuse 
Services), te deklare, “Granmoun aje yo kapab afekte souvan pa yon twoub itilizasyon 
sibstans ki konbine ak yon kondisyon sante mantal, epi defi yo ki kapab vini ak vyeyès 
lan kapab konplike maladi sa yo. Nan travay ansanm atravè jefò kolaboratif sa nou 
kapab sèvi pi byen Nouyòkè k’ap pran laj yo ki bezwen sèvis enpòtan sa yo.” 
 



Greg Olsen, ki se Direktè Pa Enterim Biwo Eta New York Pou Granmoun Aje yo 
(New York State Office for the Aging), te deklare, “Mwen aplodi lidèchip Gouvènè 
Cuomo pou mete li an premye plan pou mete ansanm sante fizik ak konpòtmantal 
ansanm ak sèvis ki baze sou kominote yo. Granmoun aje yo, malerezman, soufri 
souvan tou de pwoblèm sante mantal ak abi sibstans yo, epi lidèchip New York nan 
devlope modèl inovatif yo k’ap sèvi moun yo yon fason jeneral, pral gen yon enpak 
pozitif sou granmoun aje yo ak fanmi yo.” 
 
Founisè sa yo pral resevwa yo chak anviwon $1 milyon dola sou yon peryòd 5 an. 
 
Pwogram ki rekonpanse yo klase pa rejyon: 
 
Vil New York  
 
Konte Queens: 
 
Trip patenarya Sant Medikal Lopital Flushing lan (Flushing Hospital Medical 
Center) gen ladan Arms Acres ak Depatman Vil New York pou Granmoun Aje yo (New 
York City Department for the Aging). Pwogram lan gen plan ogmante aksè a sèvis 
vyeyès ak sante konpòtmantal yo nan itilize estrateji kolaboratif yo ki itilize 
sansibilizasyon ak teknoloji telemedsin yo pou kapab idantifye epi angaje moun ki an 
danje yo. Yonn nan estrateji sa yo se Sante Mobil ki gen doktè klinik ki prepare ki fè 
Mastèz epi ki fè pati pèsonèl la, ki pou bay sèvis sansibilizasyon mobil ak sèvis ekstèn. 
 
Long Island 
 
Konte Nassau: 
 
Trip patenarya Sèvis Konsèy & Oryantasyon Nassau Santral la (Central Nassau 
Guidance & Counseling Services) gen ladan Asosiyasyon Timoun & Fanmi yo 
(Family & Children’s Association) ak Biwo Konte Nassau pou Granmoun Aje yo 
(Nassau County Office for the Aging). Pwogram yo an, ki rele “Link-Age Project”, pral 
itilize kowòdinasyon swen pou kapab asire entegrasyon sèvis ke yo bezwen yo pou yon 
popilasyon granmoun aje ki gen yon to 40 pousan moun nwa ak ispanik. An plis de 
sèvis ke yo bay an patenarya yo, pwogram lan pral konekte granmoun aje yo tou ak yon 
pakèt sèvis ki bay nan plis pase 75 ajans kolaboratif.  
 
Hudson Valley 
 
Konte Orange: 
 
Trip patenarya Depatman Sante Mantal Konte Orange lan (Orange County 
Department of Mental Health) gen ladan Charite Katolik (Catholic Charities) Konte 
Orange yo ak Biwo Granmoun Aje nan Konte Orange lan (Orange County Office for the 
Aging). Li planifye kreye yon enfrastrikti livrezon sèvis ki pral maksimize lyen yo ak 
sèvis ki ekziste yo nan kreye yon ekip pou moun aje pou kapab edike founisè yo sou 
estrateji angajman yo. Patenarya sa tou pral ede devlope yon rezo telepsikyatri nan 
konte an, epi li gen plan fòme yon ekip sansibilizasyon sou konpetans kiltirèl, 
prevansyon swisid, ak konsiltasyon pou bezwen sante konpòtmantal ak premye swen 
yo. 
 



Konte Putnam: 
 
Trip patenarya Sèvis Kominote & Fanmi Putnam lan (Putnam Family & Community 
Services) gen ladan Biwo Konte Putnam pou Resous Granmoun Aje yo (Putnam 
County Office for Senior Resources), ak Konsèy Nasyonal Putnam sou Alkolis & Lòt 
Depandans de Dwòg yo (National Council on Alcoholism & Other Drug 
Dependencies/Putnam). Patenarya sa pral anplwaye yon travayè klinik sosyal ki 
lisansye pou evalye, dyagnostike, epi trete granmoun aje yo; yon direktè swen ki pou 
idantifye epi bay sèvis ki konkrè epi abòde kesyon detèminan sosyal sante yo; yon 
antrenè retablisman ki pou idantifye epi abòde pwoblèm abi sibstans yo; ak tan enfimri 
ak epsikyatrik. 
 
Konte Ulster: 
 
Trip patenarya Enstiti pou Sante Fanmi an (Institute for Family Health) gen ladan 
Biwo Konte Ulster pou Granmoun Aje yo (Ulster County Office for the Aging) ak Sèvis 
Adiksyon Sant Oryantasyon Fanmi ak Timoun Premye Etap yo (Step One Child & 
Family Guidance Center Addiction Services). Objektif li se lanse epi mentni yon 
sansibilizasyon mobil, navigasyon swen, ak pwogram telesante k’ap ogmante aksè pou 
granmoun aje yo. Popilasyon granmoun aje ki nan rejyon an gen difikilte pou aksede a 
sèvis swen medikal enpòtan ak sèvis sosyal yo ki jigantès anpil, prensipalman riral, epi 
ki karakterize pa plizyè ti vil ak vilaj yo. 
 
Konte Westchester: 
 
Trip patenarya Fanmi Sèvis Westchester an (Family Services of Westchester) gen 
ladan Depatman Sèvis ak Pwogram Granmoun Aje yo nan Konte Westchester 
(Westchester County Department of Senior Programs and Services), ansanm ak Sant 
Lexington pou Retablisman (Lexington Center for Recovery). Li gen entansyon pote 
sansibilizasyon mobil ak sèvis ekstèn – ki enkli entèvansyon telesante – bay granmoun 
aje yo ki nan Konte Westchester, nan objektif pou redwi izòlman ak deklen ki kapab 
akonpaye pwoblèm sante konpòtmantal ki pa trete yo ak pwoblèm vyeyès ki pa abòde 
yo. 
 
New York Santral  
 
Konte Onondaga: 
 
Trip patenarya Depatman Konte Onondaga pou Sèvis Swen Long Dire & 
Granmoun lan (Onondaga County Department of Adult & Long Term Care 
Services) (ki gen ladan Depatman pou Granmou Aje nan konte an) pral fè patenarya ak 
Resous Libète (Liberty Resources) ak klinik Sante Konpòtmantal nan Syracuse 
(Syracuse Behavioral Health) pou kapab elaji sèvis yo pou yon popilasyon granmoun 
aje divès. Pwogram yo an, ki rele “Senior Health and Resource Partnership Project”, ap 
chèche ogmante entegrasyon sèvis vyeyès ak sante konpòtmantal yo, pandan l’ap 
abòde pwoblèm baryè natirèl ak sa ki fabrike yo pou aksesibilite sèvis yo tankou aptitid 
ki limite nan lang Anglè, koutim kiltirèl, defisyans fizik ak konsyans yo, povrete, lawont 
yo pèsevwa, ak izòlman.  
 
 
 



Rejyon Lwès New York 
 
Konte Niagara: 
 
Trip patenarya Depatman Sante Mantal Konte Niagara a (Niagara County 
Department of Mental Health) gen ladan Biwo Konte Niagara pou Granmoun Aje yo 
(Niagara County Office for the Aging) ak Konsèy Northpointe (Northpointe Council). 
Pwogram lan pral kreye yon rezo soliz, ki konekte, pou founisè sèvis vyeyès ak sante 
konpòtmantal yo, epi favorize lòt sipò ki ekziste pou konble nesesite granmoun aje yo ki 
an danje nan Konte Niagara. Pwogram lan pral itilize estaf jesyon ka ki baze sou 
kominote yo, ak yo Espesyalis Klinik Granmoun Aje mobil pou kapab asire posibilite pou 
rive atenn moun ki izole yo, ak sila yo ki retisan pou atenn yo akòz kwayans kiltirèl oswa 
estigma yo. 
 
Pou plis enfòmasyon sou tout pwogram pou moun aje yo ke OMH ap ofri yo, epi pou 
kapab konekte ak pwogram PIOA yo apre yo fin reyalize, vizite isit la. 

